
HE KUPU WHAKAMIHI

Ki a R. T. M. Kohere, :

EHOA tena ra koe. Tenei ete hoa te
noho nei mete mahara mete whaka-

aro o te ngakau, mete aroha hoki,
ki a Mrs. Grant, me tona whanau. Kua
wehe nei i a matou, o matou nei rnatua,
hei atawhai i a matou i roto i nga ai-
tua me nga mamae o te ao e pa ana ki a
matou me a matou tamariki i roto i nga tau e
cno kua mahue ake nei. E hoa te huhua
noa iho o te pai, kite whangai i a matou
tamariki, mete homai kakahu mete homai i
1e matauranga, hipokina iho kite whakapono
tupu ana Id tenei takiwa no reira i mahara
noa ake ai te ngakau, ka pewhea ranei i nga
ra e haere mai nei ? Heoi e hoa no ratou ke
te aroha i kitea e te katca, no matou ia kei
nga ngutu kau. No naianei kitea rawatia
ake kua tae mai ano a Miss Grant kite wha-
katuhera i te kura, to te tino tangata ahua
mete aroha pono. Mehemea hoki ko te
tahi ahua tangata ko te penei hei aha raaku
no te mea kua wche hoki. E noho nei kaore
ano i kitea he mahita mo te kura. Heoi kei
konei tonu a Miss Grant me tona tungane e
ako ana i a matou tamariki. Kaati ake kei te
ngakau e mau ana. E hoa he tino taonga te
Whakapono he tino taonga tupatoria hoki
ma te tino tangata hoki e hapai he nui toku
hiahia kia tahuri nga taitamariki kite hapai i
i te Whakapono, i mate hoki a te Karaiti mo
tatou. Tuarua, me mahara te tangata ahakoa
pewhea nga whakaro mete tupato ote tanga-
la kia mau tona kaha kia ora tonu ia ko te
mutunga ano he mate no reira pai ke me
whai ko nga ritenga o te Whakapono kia
materawa ake e noho pai ana te tinana me
te wairua, a ka tae ano kite rangi te
wairua tupato. E mea ana hoki te karaipi-
ture, e kore te Ariki e mea kite tangata c
whakahua noa ana i tona ingoa, e hara kore
ana. E mohio ana koe tena atu nga kupu
maha.

Heoi e te hoa kei hoha koe i te korerotanga
kaore he kupu totika.

Kia ora koe i roto i te Ariki.
Na to hoa mokai,

na Matenga Keepa,
Karioi, Ruapehu.

RU.

NO te 9 o tenei marama ka puta he ru
nui ki enei motu i haurangi ai te rakau,

i horo ai te tini o te tumera, i pakaru ai nga
wini o nga whare, i boro ai .whare, i
hinga ai nga pou waea o Heretaunga. Ko
Poneke te taone i tino mate, he maha nga
whare i pakaru, i whati ai tai o tamariki tai
ote wahine ki waho i te mataku. Engari
ahakoa nui noa tenei ru kahore rawa he ta-
ngata i mate. I matata te whenua i Castle
Point, i pupuha te wai o etahi wahi. E 5
meneti te roa o tenei ru ka mutu. Ko etahi
tangata i huri nga mahunga, ko etahi i mea
kua pa he mate kino ki a ratou i te kore e pai
o ta ratou tu. I a Tiata Kupa e whakawa
ana ka puta te ru, oma ana ia ki waho ratou
ko nga roia, ko nga pirihi, ko nga karaka, me
nga tangata ite whare-whakawa. I puta nga
tangata o te kareti o Te Rau ki waho no te
hokinga kite whare ka tirnata ano ta ratou
kura, i te tirohanga a tetahi i tana Paipera
tupono tonu tana tiliro ki a Amoho i, i “ i
nga ra ano hold o eropoama tama a loaha
kingi o Iharaira, e rua nga tau i mua ake o te
ru." Kahore rawa ia i mohio he korero mo
te ru kei tenei rarangi.

HE TAUIRA.
Ki Te Pipiwharauroa.

TENA KOE! Ka nui toku pouri moku
_

kaore i tuku atu i te hua kareao hei
hapai i ou parirau kia kaha ai tau rere mai ki
toku kainga. E taea, e manu, te aha ehara
i te whakapeka engari he wareware marie ki
a koe ko tenei e manu kia kaha koe a kia ora
tonu.

Tenei ka tukua atu e 5 hereni mo Hurae
kua mutu mo te tau 1903, e 5 hereni mo
Hurae 1904, te heke mai nei e 5 hereni mo
Hurae 1905 e haere mai nei, e 5 hereni mo
Hurae 1906, e haere mai nei. Ki taku ma-
hara kei te tika taku tikanga, koi mea pea ko
koe e mohio ana. Ko toku mahara me tuku
kaute koe ia tau ia tau ina hold kei te pera
tonunga nupepa ote iwi pakeha. Tenei ka
tukua atu e au te moni ko tahi pauna £l.

Na to hoa aroha,
11a H. K. Taiaroa.

Taumutu Waipounamu.


